
5. oktober 2026 

 

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaateqarpunga. 

 

Naalakkersuisunut apeqquteqaatit:  

 

1. Inoqutigiinniit eqqakkat nunatsinni ukiumut qanoq annertutigippat? 

a. Taakkunannga qanoq annertutigisut atoqqinneqartarpat? 

b. Eqqakkanik immikkoortiterineq aqqutigalugu atoqqiineq annertusisinneqarsinnaanersoq 

Naalakkersuisut qanoq nalilerpaat? 

 

2. Suut eqqakkat immikkoortinneqartarpat ullumikkut kommunini ataasiakkaani? 

a. Eqqakkat suut, pinngortitamut aningaasatigullu immikkoortissallugit 

piukkunnarnerunersut Naalakkersuisut qanoq nalilerpaat? 

b. Eqqakkat immikkoortitikkat angallanneqarnissaannut periarfissat nunaqarfinniit 

piffinnut, atoqqitassatut passunneqartussatulluunniit ingerlanneqarsinnaanerannut 

periarfissat Naalakkersuisut qanoq nalilerpaat? 

 

3. Qanoq Naalakkersuisut nunatsinni eqqakkanik immikkoortiterinissamik minnerpaaffiliinissamik 

eqqussisinnaanermut periarfissat nalilerpaat? 

a. Nunatsinni minnerpaaffiliinissaq qanoq ilusilerneqarsinnaava, illoqarfinni, nunaqarfinni 

inoqarfinnilu minnerusuni pissutsit assigiinnginnerat aallaavigalugit? 

 

4. Nunamut tamarmut atorsinnaanerusumik assigiinnerusumillu eqqakkanik 

immikkoortiterinissamik aaqqissuussaq Naalakkersuisut, qanoq akeqassagatippaat? 

a. Aningaasartuutit qanoq agguataarneqassappat ilaatigut puussanut, katersornerinut, 

immikkoortiternerinut, toqqorsivinnut, angallannerannut passunnerannullu? 

b. Periarfissat ullumikkut suut piuppat imaluunniit atoqqiinernut ilaatigut pappiaqqanik 

aamma pappiaqqanik qeratasuunik, plastikkinik, igalaaminernik saviminernillu 

tunisinernut? 

c. Qanoq Naalakkersuisut periarfissatut nalilerpaat immikkut eqqagassat passunnissaat 

imaluunniit eqqagassat arrortinneqarsinnaasut, tassani pineqarlutik nerisassat 

eqqagassartaasa atoqqinneqarsinnaanerat? 

 

5. Eqqakkanik immikkoortiterinerunerup siunissami ungasinnerusumi ikuallaavinnut, 

toqqorterinernut allatullu eqqagassanik passussinermut aningaasatigut suut kingunerissavai? 

 

6. Suliniutit suut Naalakkersuisut ukiuni tulliuttuni pilersaarutigaat eqqakkat 

immikkoortiternerinut, atueqqinnerit annertusinerisigut? 

7. Naalakkersuisut oqaluuserisamut soqutiginaatilinnik allanik paasissutissiisinnaanerlutik? 

(Inatsisartunut ilaasortaq Napaartoq Isak Petrussen, Demokraatit) 

 

Tunngavilersuut 

Eqqakkanik passussineq ingerlalluartoq avatangiisitsinnut, inuit peqqissuunissaannut aammalu 

pisuussutitta akisussaassuseqartumik atornissaannut pingaaruteqartuuvoq. Eqqakkat eqqortumik 

immikkoortiterneqarpata, periarfissaqalissaaq atortussanik atoqqiinissamut, taamatuttaarlu eqqakkat 

ikuallatassat toqqortarisassallu ikilisinneqassallutik. 

 

Eqqakkanilli immikkoortiterineq ataatsimoortumik ingerlasussatut isigineqassaaq. Isumaqanngilaq 

innuttaasup eqqakkat immikkoortiterpagit, katersornissaanut, uninngatinnissaannut, angallannissaannut 

kingornalu eqqakkanik passussisarfinni  passutassanngorlugit aaqqiisimanngikkaanni. Taamaattumik 

pingaartuuvoq paasissutissiissutigisissallugu avatangiisinut aningaasatigullu kingunissai annertunerusumik 

eqqakkanik immikkoortiterinermit qulaajassallugu. 

 

Sumiiffitta eqqagassanik passussinissaq immikkut piumasaqaatitaqartippaa. Aaqqiissutit, illoqarfinni 

annerni atorsinnaasut, imaassinnaavoq nunaqarfinnut inoqarfinnullu minnernut toqqaannartumik 

nuunneqarsinnaasut. Eqqagassat annertunngitsut, angallassinerit isorartuut aammalu piffinni 

atortorissaarutit killillit aningaasaqarnermut aammalu eqqakkat aalajangersimasut immikkoortiterneranni 

avatangiisinut iluaqutaanissaaaq annikillisissavaat. Nuna tamakkerlugu assigiinnerusumik pullaveqarnissaq 

taamaattumik piffinni aaqqiissutinik ilaqartinneqartariaqarpoq. 

 

Aamma pingaaruteqarpoq ilisimassallugu, atortut suut atoqqinneqarsinnaanersut, sumilu 

passunneqassanersut. Eqqagassanik immikkoortiterneqartussat ilaat piffinni atorneqaqqissinnaassapput, 

ilaani angallattaariaqartassallutik qitiusumik tigooqqaasunut imaluunniit nunatta avataanut. Angallassineq 

aningaasatigut aammalu avatangiisinut naleqassaaq, ataatsimut naliliinermi ilanngunneqartariaqartoq. 

 

Kisitsisillu tunngavissat pitsaanerusut taamatuttaaq pisariaqarput. Aaqqiissutit, avatangiisinut pitsaasumik 

kinguneqartitsisinnaanerusut pingaartinnerussagutsigit, ilisimasaqarnissaq pisariaqarpoq, eqqakkat qanoq 

annertutigisut iginneqartarnersut, eqqakkat sorliit pineqarnersut, aammalu katersoreerpata qanoq 

iliorneqassanersut. 

 

Taamaattumik apeqquteqaatinut siunertaavoq assilissamik ataqatigiissumik puinissaq ataqatigiinnerusumik 

pisariinneerusumillu eqqakkanik passussinissap ineriartortinnissaanut periarfissanik, eqqakkat 

amerlanerusut atoqqitassanngorlugit, aammalu inernerisa nunatsinni piffiit assigiinngissuserujussui 

eqqumaffigineqarlutik. 

 

Apeqquteqaatima ullut suliffiusut qulit iluanni akineqarsimanissaat qilanaaraara. 

 


